1 Tesalonicenses
Pablumi punta kaq kartanta

kachan Tesalonicapi

kriyigkunaman
Tesalonica pwibluga Macedonia prubinsyapimi
karan. Macedonia prubinsyagami Grecia

nasyunpi karan. TesalOnica pwibluman apustul
Pablo Char yaChachikutinmi, wakin runakuna kusa
aligrila Amitunchik Jesucristupi Kkriyiran. Piru
ashwan wakinkunami, Pablo yachachikushanpaq
kusa ukmanta yarpur, kuntranna tikrakaran.
Chaymi wanuchiyta munatin, Pabluga riran
Berea pwibluman. Ritinnaqga, Jesucristupi
kriyigkunatana qischaranllapa. Masta
intrakanarqa, liyishun Hechos 17.1-15.

Atenas pwiblupi karmi, Pablo kusalata llakiran
Tesalonicapi kriyigkunapaq. Chaymi imanu nir
yaChayta munar, kaCharan Timoteuta, paykunata
watukunanpaq (2.17-3.5). Pablumi riran Corinto
pwibluman. Chaypi katinmi, Pablo kayashan-
man Timoteo tikrakaran willaq: “Michka qis-
chakarpis, Tesalonicapi kaq kriyigkunaqa kriyis-
hannulla shachinakuyan” nir (3.6-13). Chaynu
willatinmi, kusa aligrila Pablo kay kartata iskribi-
ran paykunaman (1.1-2.16). Kay kartanpimi,
kriyigkunataga yarpuchiran, Tayta Dyus mu-
nashannu kawsananpaq (4.1-12), chaynulla Jesu-
cristo tikrakamuyan nir (4.13-5.11).

Pablumi saludakun

1 Nuga Pablumi, ukninchikkuna Silvanuwan,

* Timoteuwan pulla, kay kartata iskribimuni
gamkuna Tesalonica pwiblupi kriyigkunaman.
Chaga qamkunatami Taytanchik Dyus chaynulla
Amitunchik  Jesucristo  pullakushushallapa.
Chaymi Taytanchik Dyusman mafiakuni, llakipar
tukuy imapi yanapashunanllapapaq, chaynulla
kusala shumaqta kawsachishunanllapapaq ima
nir.

Tesalonicamanta kriyigkunami ukkunata ani-
machin

2 Kriyiq masiykuna, imuraspismi gamkuna-
paq yarpur Taytanchik Dyusman kusalata payji
nir ima, mafiakunillapa yanapashunanllapapaq.
3 Chaynullami imuraspis Taytanchik Dyuspa nay-
panpi mana qunganillapachu, imanumi qamku-
naqa Jesucristupi allita kriyir, payta kusalata mu-
nar yachachikunkillapa nir. YacChanillapapismi Ami-
tunchik Jesucristupi kriyishaykillaparayku qis-
chakarmapis, kusalata shachinakunkillapa, may-
diyaga paywanna kawsashaq nir yarpur.

4 Kriyig masiykuna, yachashanchikllapanu
gamkunatagami Taytanchik Dyus Kkusalata
munar akrashushallapa paypa kagninkunana
kanaykillapapaqqga. > Chaga gqamkunata Jesu-
cristupa shumaq rimayninta yachachishurllapaga,
manami nugakuna munashaynullachu
yachachishurayllapa. =~ Ashwanmi Dyuspa Santu
Ispiritun  pudirninwan  yanapamatinllapa,
allita intrakar yachachishurayllapa. Chaymi
allita yacChankillapa, imanumi qgamkunapa

* 111 silvano nirqami intrachimanchikpis Silas nir.

byinnikillapapaq kusalata munar ima
yachachishurayllapa nir.

6 Qamkunagami imanutaq Amitunchik
Jesucristo kawsashannulla nugakunapis
kawsaqta rikamashaykillaparayku, Ami-
tunchikpa shumaq rimaynintaga kusata
aligriyar ima uyakuraykillapa, Santu Ispiritu
yanapashutinllapa kusalata gischakar imamapis.
7 Chaynu kriyirllapami Macedonia, Acaya
lugarpi  tukuy  kriyigkunatagqa  kusalata
animachishaykillapa, Jesucristupi  masna
kriyinanllapapag. 8 Piru kanangqa manami
Macedonia, Acaya lugarlapichu Amitunchikpa
shumaq rimaynintaga yachanllapa. Ashwanmi
gamkunamanta qallarirqa tukuy intiruta
shikwakasha. Chaymi maylawta ritiyllapapis
willamanllapa imanumi Dyuspi kusalata
kriyinkillapa nir. Chayraykumi qamkunapaqqa
paykunaqga manana ministinllapanachu
imanumi kriyinkillapa nir willanayllapapaqqa.
9 Ashwanmi paykunalla rimanllapa gamkunata
watukushutiyllapa imanumi shumaqta
samachimaraykillapa, imanumi chay yanqa
dyus nishanllapakunata adurayashaykillapata
dijasha, kusata aligriyar chiqap kawsaq Dyustana
sirbiyankillapa nir ima. 10 Ninllapapismi,
gamkunaqgashi Dyus, Wamran Jesucristuta
kawsachimushanta yarayankillapa syilumanta
tikrakamuyan nir ima. Chigaptami chayqa.
Chaga Jesucristumi chay kusala saqra
manchaypaq shamuq kastigumantaqa
washamashunllapa.

2
Pablumi Tesalonicapi yachachikushanta
yarpuchikun
1 Kriyiq masiykuna, gamkunallami

yachankillapa ~ watukushushayllapaga mana
yangallachu karan nirmapis. 2 Chaynullami
yachankillapapis, imanumi Filipos pwiblupiqa
unayqa kusalata musyar ima qischamaranllapa
nirmapis. Chaymanta gamkunaman
shamutiypis, wakinnikillapaqa kusalata Chignir
gischamaranllapa. Piru chaynumapismi Tayta
Dyus kusalata yanapamaranllapa gamkunata
paypa shumaq rimayninta yachachishunayllapapagq.
3 Chaga manami pantar imachu karanta
yachachishurayllapa. Chaynulla manami ima mana
allinta yarpur, ingafiashuyllapata yarpur imachu
yachachishurayllapa. 4 Ashwanmi Dyus nuqaku-
nataqa shumaqta rikar akrar kachamaranllapa,
shumaq rimayninta yachachikunayllapapaqqa.
Chaymi imatapis Kkaranlata rimar ima,
manami runakuna alabamananllapata
munar imachu yachachikunillapa. ~ Ashwanmi
tukuy ima yarpuyashanchikmatapis allita
yaCthaqg Dyusninchik alabakasha kananpaq
yacChachikunillapa. 5 Chaqa qamkunami allita
yachankillapa, manami kusala shumaq imakunata
willar alabashurayllapa imachu, imanullapis
gillayta qumanaykillapapaq nirqa. Ashwanmi
imatapis karanta yachachishushayllapapaqqga, Dyus
uk tistigu yupay allita yaChayan. 6 Chaynulla
manami munashachu kanillapa mayqanpis kusa
runapaq rigsir alabamananllapataga gqamkuna

kar, manaqa ukkuna karmapis. Piru Jesucristupa
apustulnin kashayllaparayku, munarga
nishunayllapata kusa runapaq riqgsir ima
ministishayllapapipis yanapamanaykillapapaq
nir. 7 Chayta rurachishunayllapamantagami
ashwan kusalata llakipar ima yacChachishurayllapa,
imanutaq uk warmimaqa wamritunta kusalata
munar kuytan ima chaynu. & Chaynu kusalata
munashushayllaparayku, manami  Dyuspa
shumaq rimayninta yachachishunayllapalapaqchu
karayllapa, ashwanmi gamkunarayku wanunayl-
lapapagmapis listu karayllapa. iChigaptami,
gamkunataqa kusalata munashunillapa! o Kriyiq
masiyllapakuna, qgamkunami allita yachankillapa
Dyuspa shumaq rimayninta yachachishurllapaqa,
imanumi tuta, unaqmapis kusalata shachinakur
trabajar ima  ministishayllapatapis tarir
kawsarayllapa nir. Chaynugami rurarayllapa
ama qamkunata ima ministishayllapapaq
gillakachishunayllapapaqchu.

10 Qamkuna, chaynulla Dyusninchikpismi uk
tistigu yupay allita yathan, imanu qamkuna
kriyigkunawan karqa, Dyus munashannula
imatapis karanlata ruraray nir. Chaymi
ima mana allinta rurashayki nimaymatapis
mana puytinkillapachu. 11 Chaynullami
yaChankillapapis, imanumi kusalata kunsular,
animachir ima intrachishurayllapa, imanuchi
uk runa wamrankunata intrachin chaynu.
12 Chaymi willashurayllapa imuraspis kusa
shumaqta  kawsanaykillapapaq, imanutaq
Dyuspa kagninkuna kawsan chaynu. Chaqa
Dyusmi kusalata llakipar akrashushallapa, kusa

llipyalla mantakuyninpina kawsanaykillapapag.

13 Qamkunata Dyuspa shumaq rimayninta
yachachishutiyllapaqga, manami ukmanta
yarpur, kayga runakunapa rimaynin kanga
niraykillapachu. Ashwanmi Dyuspa rimaynin
nir, kusa shumaqta yarpur Kkriyiraykillapa.
Chaqga chiqapta Dyuspa shumaq rimaynin kar,
yanapashutinllapa kananga kusa shumaqtana
kawsankillapa. Chayraykumi nugakunaqa
imuraspis mana shaykuq, Taytanchik Dyusman
payji nir ima mafiakunillapa. 14 Kriyiq masiykuna,
imanutaq gamkunata pwibluykillamanta
kagkuna kusalata gischashuranllapa, chaynulla
Judea  pwiblukunapi, Jesucristupi Kriyir,
Dyuspa kaqninkunatapis pasaran. Chaqga
paykunatapismi chay pwiblunmanta kagkunalla
kusalata qischaranllapa. 15 Paykunallami
Amitunchik Jesucristutapis wanuchiranllapa,
imanuchi unay rukunkunapis Dyuspa
rimagninkunata wanuchiranllapa chaynulla.
Chaymi paykunalla nugakunatapis mana munar
kusalata qischar qati¢hamaranllapa. Chaynu
karmi, Dyuswan kayta mana munar, tukuylata
Chigninllapa ima. 16 Chaga mana Israel kagkuna
washakananllapaq parlanayllapapaqpis,
mana dijamanllapachu. Chaynumi waran
waran ashwan kusalatana wuchakushallapa.
Piru paykunatagami Dyusqa Kkusala saqra
manchaypaqta kastigar tukchinanpagna nisha.

Pablumi Tesalonicapi kriyigkunata qashan
watukuyta yarpun

17 Kriyiq masiykuna, uk tyimputa mana pul-
laykillapa kasha karmapismi, shunquyllapapiqa
mana qungashurayllapachu. Chaymi shamur
watukushuyllapata kusalata munarayllapa.
18 Ashwanmi nuga Pablumagqa kutir kutir shamur
kusalata watukushuyllapata yarpuray. Piru
Satanasmiimanullapis arkamaranllapa. 19 Chaqa
Amitunchik  Jesucristo tikrakamutingami,
gqamkunarayku kusa shumagq allinpaq rigsikar
aligriyashaqgllapa ~ paypa naypanpiqa nir
kunfyakanillapa. Chayraykumi imanupis
kusalata  watukushuyllapata ~ munanillapa.
20 Chiqaptamiri, qamkunarayku kusa shumaq
allinpaq rigsikar, aligriyashaqllapamapis.

3

1 Chaynu kusalata watukushuyllapata munar,
mana imanupis shamuyta puytirqa, yarpurayl-
lapa Atenas pwiblupi kidayta. 2 Chaymantami
kachamuray  kriyiq masinchik  Timoteuta.
Chaga paypismi nuqa yupaylla, Taytanchik
Dyusta sirbir, Jesucristupa shumaq rimayninta
yachachikun.  Chaymi kathamuray qamkunata
watukushurllapa animachishutinllapa, mas
allitana kriyinaykillapapaq. 3 Chaynuqami chay
gischakayashaykillapapi imamapis shachinakur
amana disanimakunaykillapapagnachu. Chaqa
gamkunami  yachankillapa  kriyishanchiklla-
paraykugami kusalata qgischakayashunllapa
nir. 4 Nishaykillapapismi:  Qamkunawan
karllaraqqgami, allita willashurayllapa kriyis-
hanchikllaparaykumi kusalata gischakayashun-
llapa nir. Chayqami yachashaykillapanu, chiqap

chaynu kasha. > Chayraykumi chaypaq kusalata
yarpupakur mana mas agwantayta puytir,
Timoteuta kaChamuray kriyishaykillapapi
imanushi  kankillapa nir, tapukunanpag.
Chaga nugami manchakuray, imanupiqa
dyablu gqamkunata ima mana allinta rurachir,
kriyishaykillapamantaqa chiganchashushallapa
katinmaqa, chay yachachikushayllapaga yangqalla
kanman nir yarpur.

6 Piru kanangami, Timoteo tikrakamusha
Tesalonica pwibluykillapamanta. Chaymi
kusa shumaqta willamashallapa, iman-
umi qamkunaga kriyishaykillapanulla,
kusalata llakipanakur ima kawsankillapa
nir. Chaynullami  willamashallapapis,
gamkunaqgashi nugakunata kusalata munar
yarpumankillapa nir. Chaynullashi kusata
rikamanayankillapa, = imanutaq nugakuna,
gamkunata  rikashunayanillapa  chaynulla
nir ima. 7 Chayraykumi kriyig masiykuna,
kusalata qischakayar imamapis alliplata aligriyar
kunsulakasha kanillapa, imanumi gamkunaqa
kusalata kriyishaykillapanulla kawsankillapa
nir yachashayllaparayku. 8 Chaynu Amitunchik
Jesucristupi kusata kriyirlla kawsankillapa nir
yacCharmi, nuqgakunapis kusalata animakunillapa
mana shaykuq masta kriyinayllapapaq. 9 Kay
alliplata aligriyachimashaykillapapaqqa, ¢ima
nirtaq Dyusninchiktaqa mas payji niymanllapa?
Chaqa alliplatari aligriyachimashaykillapa.
10 Chaymi unaqpis, tutapis Tayta Dyusman
kusalata mafiakunillapa, pay yanapamatinllapa
shamur qamkunallata rikashunayllapapaq.

Chaynu shamurmi masta intrachishutiyllapa
kusa mastana kriyinaykillapapag.

11 Nugakunami munanillapa Taytanchik
Dyus, chaynulla  Amitunchik Jesucristo
yanapamatinllapa shamur watukushunaylla-
papaqqa. 12 Chaymi Amitunchik Jesucristuman
mafiakunillapa, yanapashutinllapa uknikillapa
uknikillapa tukuywan kusa masta llakipanakur
kawsanaykillapapaq, imanutaq qamkunata
llakipashunillapa chaynu. 13 Chaynullami
mafakunillapapis, Amitunchik yanapashutinllapa
allita Taytanchik Dyuslapi kunfyakar, kusa
allinla yarpuyniyjun, mana ima mana allinta
rurar imachu kawsanaykillapapaq. @ Chaynu
kayatkillapa Amitunchik Jesucristo, Dyus
akrashan allin kagqninkunawan tikrakamurqa,
imalapaqpis mana uchachashunanllapapag.

4

Kusala shumaqta kawsanatami Dyusqa munan

1 Kanangami kriyig masiykuna, kusalata
rugar Amitunchik  Jesucristupa  shutinpi
nishaykillapa: Imanu kawsanaykillapapaq nir
yachachishurayllapa chaynullami waran waran
kusa shumaqta kawsayllapa, imanutaq kanan
kusa shumaqta tukuywan kawsayankillapa
chaynulla. = Chaynuqami Taytanchik Dyusqa
kusalata aligriyanqa.

2 Qamkunami yachayankillapana, Amitunchik
Jesucristo munashannulla imanu kawsanaykil-
lapapaq nir willashushayllapataqa. 3 Chaqa
Taytanchik Dyusqami munan kusala shumaqta

pay munashannula kawsanaykillapata,
chaynulla masayjunna karqa, ama ukwan
ukwan pununaykillapata, managa manaraq
masayjun kagkunapis, ama pakaplla
pununaykillapata, 4 runapis kwirpunta
tantyachir, warminlawan kusalata rispitanakur
ima, allinlata kawsananllapata. > Chayraykumi
kwirpuykillapata tantyachir, amana chay mana
kriyigkuna yupayqa kawsayllapachu. ¢ Amami
mayganpis runa masinpa warminwan punur
imaqa ingaflanqachu. Chaqa imanutaq kutir
kutir  willashushayllapanumi  Amitunchikqa
chaynu tukur mana allinta ruragkunataqa
kusala manchaypaqtana kastiganqa. 7 Chaqa
Taytanchik Dyusqami akramashanchikllapa ama
uchakurnachu, pay munashannu allinkunalata
rurar kawsanallapapag. 8 Chayraykumi
mayqanpis kay yachachishushayllapata mana
kasurqa, manami  mayqan  runatachu
disprisyayan. Ashwanmi Taytanchik Dyus,
Santu Ispiritunta qumashanchikllapa, payta
disprisyayan.

9 Piru imanu uknikillapa uknikillapa
llakipanakur kawsanaykillapapaq nir
iskribishunayllapata-shuypaga mana  min-
istinkillapachu. Chaqa chaytagami Taytanchik-
llapa Dyus intrachishushallapana uknikillapa
uknikillapa llakipanakur kawsanaykillapapaqqa.
10 Chaga chaynu llakipanakurmi kawsankillapa,
Macedonia lugarpi taq tukuy kriyiq masinchik-
llapakunawanga. Piru rugashaykillapami
kriyiq = masiykuna, masta  llakipanakur
kawsanaykillapapaq. 11 Amami ima mana

allinta ruranakurchu shumaqta kawsayllapa.
Ashwanmi chay ima ruranaykillapakunapi
yarpur, makikillapawan rurayllapa, imanu ru-
ranaykillapapaq nishushayllapanulla. 12 Chaynu
kawsatkillapagami, mana kriyigkunamapis
kusalata rispitashunqallapa. Chaynulla manami
imaykillapapis faltashunqallapachu.

Amitunchikmi shamunqana

13 Kriyiq masiykuna, kananqa intrakanaykilla-
pata munani, imanumi chay wanugkunawanga
maydiyaqa pasayanga nir. Chagqa manami
munanillapachu kusa llakishala kidanaykil-
lapata, chay mana washakayashunllapachu
nin, chaykuna yupayqa. 14 Chaymi
mshaykﬂlapa Imanutaq Jesucristumaga wanur,
kawsamuran nir kriyinchik, chaynullami
Taytanchik Dyusqa kawsachimunga paypi
kriyiyar wanushakunataqa, Jesucristuwanna
kananllapapag.

15 Chayraykumi Amitunchik Jesucristo intra-
chimashanta nishaykillapa: Maydiya Amitunchik
nuganchikkuna kawsayashalla tikrakamutinga,
manami nuganchikkunataragchu naypaqtaqa

pullakumashunllapa. Ashwanmi chay
wanusha kagkunataraq kawsachimur
pullakunga. 16 Chaga, kusa mantakuq

Dyuspa angelnin rimaqtami uyapashunllapa.
Chaynullami trumpita syilumanta-pacha

wagaqta uyapashunllapa. Chaymantami
Amitunchik Jesucristuga kusala pudirninwan
ishkimunga. Chaynami paypi Kkriyiyar

wanushakunaraq puntataga kawsamungallapa.

17 Chaymantaragmi nuganchikkuna kawsaq
chaykunaqa illagmanta apakashunllapa,
chay kawsamusha chaykunawan  pulla.
Chaynumi unaq puktaypa rurilanta rir
Amitunchik Jesucristuwan tarinakunallapapag.
Chaypinami Amitunchikwanqga tukuy
tyimpupaqgna kawsashunllapa. 18 Chayraykumi
kay nishushayllapata intrachinakur ima
uknikillapa uknikillapa kusalata animachinakur
kawsayllapa.

)

1 Piru ima diyami, ima tyimpumi tukuy
chaykuna pasayanqa, nir iskribishunayllap-
atagami mana ministinkillapachu. 2 Chaqa
gamkunami allita yachankillapa, Amitunchik
Jesucristugami imanutaq uk suwakugmaqa
mana yacChayasha tuta shamur suwakun,
chaynumi rikarimunga. 3 Chaymi chay tyimpupi

runakunaqa kaynu niyanqallapa: “Mana
imapis pasamashallapami, kusala shumaq
kanchikllapa” nir. Chaynu niyatinllapami

illagmanta paykunamanqga kusa llakiypaq
kastigu shamunga, imanutaq uk warmita
itikunanpaq nanaynin illagmanta aypatin
kusalata qischakan chaynu. Chaynami mana
mayqanpis  washakayta  puytinqgallapachu
chay kastigumantaqa. 4 Piru gqamkunaqami
kriyiq = masiykuna, kriyishaykillaparayku
mana tutaparagpinachu kankillapa. Chaymi
Jesucristo uk suwakuq yupay illagmanta
shamutinmapis mana manchakunkillapachu.
5 Chagqa tukuy gamkunagami imuraspis

achkiraqllapina kankillapa. Chaynulla
imuraspis achkillapi kashanchikllaparaykumi,
mana tutaparagqmantachu kanchikllapa.

6 Chayraykumi alli kamakashala kar, ama
qungar punushunllapachu wakinkuna yupayqa.
Ashwanmi imuraspis rikC¢hakushala yupay
tantyakar, imatapis allin kaqlata rurar
kawsashunllapa. 7 Chaqga chay mana allinta
ruragkuna, machagkuna imaqami tutaparaqpi
punuq yupay mana kwintata qukar, uchakurlla
kawsanllapa. 8 Piru nuganchikkuna-shuypagami
kriyishanchikllaparayku achkiragmanta
kanchikllapa. Chaymi tukuy imapipis tantyakar
allinlata rurashunllapa. Chaynulla imanutaq
suldadumaqa gasqunta washananpaqqa
jyirrumanta rurakasha kamsanta yupay
yakakun, chaynumi nuqganchikkunapis
kriyishanchikllapata, llakipanakushanchikta
ima  yakakuq yupay kamakashunllapa.
Chaynullami imanutaq uk suldadumaga umanta
washananpaqqa kaskunta umakur mana
dijanchu imuraslapis, chaynumi nuqanchikku-
napis  Jesucristumi  washamayanchikllapa
nir ama qungqarchu yarpuyninchikllapalapi

purichishunllapa. 9 Chagqa Taytanchik
Dyusqami ama  kastigakanallapapaqnachu
nimashanchikllapa. Ashwanmi Amitunchik

Jesucristurayku = washakanallapapagna  ni-
mashanchikllapa. 10 Chaymi Jesucristo wanuran
nuganchikkunarayku, michka wanusha
kar, manaqa kawsayarmapis maydiyaqa
paywanna tukuy tyimpupaq kawsanallapapag.
11 Chayraykumi kriyishaykillapanulla

intrachinakur ima uknikillapa uknikillapa
masta animachinakuyllapa, imanutaq kanan
rurayankillapana chaynulla.

Pablumi kriyiq masinkunata animachin

12 Kriyiq masiykuna, kusalatami rugashunil-
lapa chay yaChachishugnikillapata allita rispitar ka-
sunaykillapapaq. Chaga paykunagami traba-
jaq yupay kusalata kunsijar ima intrachishunl-
lapa. 13 Chaymi paykunataqa kusa shumagqlata
rikar ima llakipankillapa, tukuy trabajayashan-
piga. Chaynulla uknikillapa uknikillapami kusa
shumaqta kawsankillapa.

14 Chaynullami ukniykuna nishaykillapapis:
Chay mana trabajanagkunataga imatapis
karanta  willatkillapa trabajananllapapag.
Chaynulla chay disanimakusha chaykunata, chay
ukta ukta yarpugkunata ima tukuyta yanapar
animachiyllapa masna kriyinanllapapag.

15 Maygan mana allinta rurashutinllapaqa,
amami gqamkunapis mana allintaga rurankilla-
pachu. Ashwanmi tukuy tyimpu llakipanakur
ima allinkunalata rurar kawsayllapa qamkunalla
kar, chaynulla mayqankunawan karmapis.

16 Imuraspismi kusa aligrila kankillapa.
17 Chaynulla Taytanchik Dyusman imuraslapis
mafakuyllapa. 18 Chaymi ima katinpis Taytanchik
Dyusta “Payji” niyllapa. Chaqa paymi chaynu
kanaykillapata munan, Jesucristupi Kkriyiq
kashaykillaparayku.

19 Chaynulla Tayta Dyuspa Santu Ispiritun
gamkunapi kaqtagami, ama imalapaqpis
llakichinkillapachu. 20 Chaymi mayqanpis

Dyuspa rimaqnin kani nir yachachishutinllapaqa,
amami disprisyankillapachu. 21 Ashwanmi allita
uyakur yachankillapa, allintachu yachachikuyan
managachu mana nirmapis. Chaymi chaynu
uyakurqga, chay allinta yachachikushantaqa
yachakunkillapa. 22 Chaynumi ashwan tukuy mana
allin kagmantaqga wakaq tukuyllapa.

23 Chaynami shumaqchakuq Taytanchik
Dyusman mafiakuni, kusa allin kagninkunapaq
tikrashunanllapapaq. = Chaynulla mafiakunipis
yanapashutinllapa yarpuynikillapapi,
bidaykillapapi, kwirpuykillapapi ama ima
mana allinta rurar uchakunaykillapapagchu
Amitunchik Jesucristo shamunankaman.
24 Chaqga Taytanchik Dyus akrashushallapa
chaygami, imatapis karanlata ruran. Chaymi
tukuy kay mafiashaytaqa tantar kumplinga.

Pablumi tukukananta saludakun
25 Kriyiq masiykuna, nuqakunapaqgpismi Tay-

tanchik Dyusman mafiakunkillapa.

26 Chaynullami tukuy kriyiq masinchikkunata
kusala rispituwan shumaqta saludapamankil-
lapa. *

27 Amitunchik Jesucristupa shutinpimi nishu-
nillapa: Kay kartataqa tukuy kriyiq masinchikku-
nawan pullami liyinkillapa nir.

28 Chaymi Amitunchik Jesucristuman mafiakuni,
llakipar tukuy imapi yanapashunanllapapag.

Chaynumi kanqa.

* 5:26 Kusala rispituwan shumaqta saludapamankillapa nirqami
niyan, unaykuna muchanakur saludanakuq kashanrayku.

